
GOUVÈNÈ CUOMO ANONSE ACHÈVMAN PWOJÈ RENOVASYON PREMYE KAY NIAGARA FALLS PA 

ISAIAH 61 

 

Jounen vizit pou selebre siksè pwojè a ki bay fòmasyon travay, renove yon katye ak ogmante revni 

taks; Premye nan omwen sis kay ki renove 

Gouvènè Andrew M. Cuomo jodia te anonse achèvman renovasyon yon kay pa pwojè Isaiah 61 (I61) ki 

te transfòme yon bilding vid nan yon katye Niagara Falls an yon bèl kay. I61, ki se pwogram kap fòme 

manm nan kominote yo ki pap travay oswa ki sou-anplwaye nan konpetans kontriksyon, anwole 

anviwon 75 etidyan pou rebati strikti a an preparasyon pou li kapab ale sou mache lojman nan fen mwa 

sa a e li prepare pou renove plizyè lòt kay nan Niagara Falls. 

 

“Nan chanje bagay lèd sa an yon kay, yo te anpeche yon demolisyon ki koute chè, pwopriyete a pral yon 

fwa ankò ajoute nan baz taks la, e patisipan yo te anmezi pou aprann konpetans valab ki kapab tradwi 

an karyè,”Gouvènè Cuomo te deklare. “Mwen aplodi pwogram I61 pou travay yo nan pwojè sa a, 

premye nan sa mwen sèten ki pral anpil nan zòn greater Niagara Falls.” 

 

Yo te pèfòme renovasyon an nan 2215 Whitney Avenue ak enstriktè ak kontraktè ki gen lisans te 

sipèvize ak asiste etidyan I61 yo ki te travay nan pwojè a. Fòmasyon Pwofesyonèl entegre te bay pa Sèvis 

Edikasyonèl Konsèy Koperativ Niagara/Orleans (BOCES) pwofesè, ki trete kay vid la tankou yon salklas. 

I61 sipòte pa yon Prim Western New York Power Proceeds $154,500, sa ki fonde pa New York Power 

Authority ak finalman otorize I61 pou triple gwosè klas li yo, ajoute plis pwofesè ak achte zouti alamen 

ak ekipman salklas. 

 

Ou kapab wè foto anvan ak apre kay la la  ak la, respektivman. 

 

Direktè Egzekitif Jim Haid, nan Pwojè Isaiah 61, te deklare, “I61 fyè pou l kanpe avèk anpil patnè yo ak 

prezante kay ki antyèman renove a potansyèl pwopriyetè kay premye fwa yo. Plis pase 60 rezidan lokal, 

pran dezisyon pou pi byen amelyore lavi yo nan travay di, pou renove kay sa a. Yo te reklame 2215 

Whitney Avenue, e sa pral yon sous fyète pou anpil ane kap vini.”  

 

Gil C. Quiniones, NYPA Prezidan ak Ofisye Egzekitif anchèf, te deklare, “Pwojè I61 an reflete priyorite Eta 

New York pou sipòte devlopman mendèv pou rezidan yo nan zòn Niagara Falls. New York Power 

Authority fyè pou li yon patnè nan jefò enpòtan sa grasa Prim Western New York Power Proceeds, nan 

ede pou fè yon avni ki pi briyan pou fanmi kap travay di yo.” 

 

I61 ak Devlopman Kominote Niagara Falls te kòmanse kolabore nan ane 2012 pou bay yon pwogram 

fòmasyon metye gratis pou rezidan Niagara Falls ki pap travay ak sa yo ki sou-anplwaye, ki baze anpati 

difè ke aksè a fòmasyon travay ak plasman travay se yon kesyon enpòtan nan Niagara Falls ak nan tout 

rès Eta New York. Rekonèt sa a, Konsèy Devlopman Ekonomik Rejyonal Lwès New York te akòde 

$132,000 pou asiste Depatman Devlopman Kominotè Niagara Fals ak I61 nan renove yon kazèn ponpye 

vid ki lokalize nan fen pati Nò Niagara Falls nan Highland Avenue. Strikti patikilye renove sa a pral sèvi 

tankou Etablisman Fòmasyon metye epi reklame magazen nan achèvman l pandan otòn sa a. An total vil 

la te vann sis kay a I61. 

 

Seth Piccirillo, Direktè Devlopman Kominotè Niagara Falls, te deklare, “Yon kay retounen sou lis taks la, 

blòk la te amelyore etidyan yo te resevwa yon fòmasyon sou travay. Lavant kay la se yon lòt estrateji, 

bay jistifikasyon ki pi nesesè pou repanse tout apwòch nou nan pwopriyete vid.” 

 

Majistra Niagara Falls Paul Dyster te deklare, “Vil Niagara Falls vann kay vid a I61 pou $500 chak. Jiska 

prezan, yo te apwouve sis kay pou renovasyon avèk plis kap vini ankò. Rezilta sèke plis kay renove pral 

retounen sou lis taks la, katye renove yo, rezidan yo te resevwa konpetans nesesè nan metye 

kontriksyon, e kèk pwopriyetè kay pou premye fwa te kontan.” 

